
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-13 ta' Jannar, 2005

Citazzjoni Numru. 776/2003

L-Avukat Dottor Anthony J. VELLA bhala mandatarju
specjali tas-socjeta’ estera Ceramiche Moma s.p.a. u
b’Degriet tal-5 ta’ April, 2004, I-Avukat Dottor Joseph
J. Vella assuma l-atti tal-kawza bhala mandatarju
specjali tal-istess kumpannija attrici

VS

MODERN BATHROOMS LTD.

[I-Qorti:

Rat I-Att ta¢-Citazzjoni mressagq fit-30 ta’ Lulju, 2003, li bih
|-attur nomine ippremetta;

llli  s-so¢jeta’” konvenut hija debitrici tas-socjeta’
mandatarja tal-attur nomine fl-ammont ekwivalenti ghal
Liri Maltin ta’ erbatax-il elf tmien mija u tlieta u hamsin
Euro u erbgha u hamsin c¢entezmu (Eur 14,853.54)
rapprezentanti bilan¢ dovut fugq prezz ta’ merkanzija

mibjugha u konsenjata lis-so¢jeta’ konvenuta fuq
istruzzjonijiet taghha.

llli s-socjeta’ konvenuta giet interpellata biex thallas il-
bilan¢ hekk dovut, anke permezz ta’ ittra uffi¢jali datata 13
ta’ Settembru 2002, izda xorta baqgghet inadempjenti.

Ghaldagstant, I-attur talab lil din [-Onorabbli Qorti ghaliex
m’ghandiex ghal dawn ir-ragunijiet premessi:

1. Tikkundanna lis-socjeta’ konvenuta thallas is-
somma ekwivalenti ghal Liri Maltin ta’ erbatax-il elf, tmien
mija u tlieta u hamsin Euro (Eur14,853.54), rapprezentanti
bilan¢ dovut fuq prezz ta’ merkanzija mibjugha u
kkonsenjata lil istess socjeta’ konvenuta fuq istruzzjonijiet
taghha, kif hawn fuq premess.

Bl-ispejjez inkluzi dawk tal-ittra ufficjali datata 13 ta’
Settembru 2002, u bl-imghax mid-data tal-konsenja sal-
effettiv. pagament kontra s-socjeta’ konvenuta ingiunta
biex tidher ghas-subizzjoni.

Rat id-Dikjarazzjoni mahlufa u n-Nota tax-Xiehda tal-
istess attur nomine flimkien mad-dokument mehmuz
maghha;

Rat illi I-kumpannija mharrka, ghalkemm notifikata kif
imiss bl-atti tal-kawza u bl-Avviz tas-Smigh fit-13 ta’
Ottubru, 2003", nagset li tressaq Nota tal-E¢éezzjonijiet
fiz-zmien lilha moghti u waqghet kontumaci;

Rat il-verbali tas-smigh tas-27 ta’ Novembru, 2003, tas-26
ta’ Frar, 2004, tas-6 ta’ April, 2004, tal-4 ta’ Mejju, 2004,
tal-24 ta’ Gunju, 2004 u tat-28 ta’ Lulju, 2004, fejn il-
partijiet talbu lill-Qorti ma tghaddix ghall-ghoti tas-
sentenza minhabba arrangamenti li kienu ghaddejjin bejn
il-partijiet dwar il-kreditu pretiz;

! Pagg. 8 u 11 tergo tal-process

Pagna 2 minn 4
Qrati tal-Gustizzja



Kopja Informali ta' Sentenza

Rat in-Noti mressqin mill-attur nomine wagt is-smigh tas-
26 ta’ Frar, 2004°, tat-2 ta’ April, 2004°, tal-24 ta’ Gunju,
2004*, utat-28 ta’ Lulju, 2004°, li bihom naqggas l-ammont
minnu mitlub fl-Att ta¢-Citazzjoni, minhabba hlasijiet
akkont li saru mill-kumpannija mharrka waqt li kienet
tinsema’ I-kawza;

Rat il-verbal tas-smigh tal-10 ta’ Novembru, 2004, Ii fih I-
attur nomine talab lill-Qorti thalli I-kawza ghas-sentenza,;

Rat |-atti kollha tal-kawza;

Rat id-degriet taghha tal-10 ta’ Novembru, 2004, |i bih
halliet il-kawza ghal-lum ghas-sentenza fin-nuggas ta’
xkiel;

Ikkunsidrat:

llli din hija azzjoni ghal hlas ta’ bilan¢ ta’ prezz ta’
merkanzija (taghmir tal-kmamar tal-banju) mibjugha u
konsenjata lill-kumpannija mharrka fuq ordni taghha
f'Ottubru tal-1999;

lIli ghal din l-azzjoni, il-kumpannija mharrka ma ressqitx
Nota tal-Ec¢ezzjonijiet u ghalkemm huwa meqjusa Ii I-
kontumacja ta’ parti mharrka titgies bhala kontestazzjoni
tat-talba attrici, fdan il-kaz ma kienx hekk. Mill-atti tal-
kawza johrog li I-kumpannija mharrka jidher li kienet
accettat li hija debitri¢i tal-kumpannija attri¢i u, kemm hu
hekk, wettget numru ta’ hlasijiet akkont matul iz-zmien i |-
kawza kienet ghaddejja. Dawn jixhduh I-ghadd ta’ noti ta’
riduzzjoni mressqga mill-attur nomine;

llli I-kontestazzjoni wahdanija li kien hemm bejn il-partijiet
kienet dwar kemm kien il-bilan¢ li kien ghad fadal wara li
saru I-hlasijiet akkont. Dwar dan, il-Qorti ssib i t-tifsira tal-
bilan¢ dovut maghmula mill-attur nomine fdokument

imressaq minnu man-Nota tal-10 ta’ Novembru, 2004° hija
wahda ta’min joqghod fugha. L-obbligazzjoni mnissla mill-
bejgh u kunsinna kienet wahda ta’ xejra kummercjali bejn
zewg@ kumpanniji kummercjali u mhux ghal uzu personali,
u ghalhekk, I-imghax fuq il-fattura beda ghaddej minn dak
inhar li I-obbligazzjoni tnisslet;

i jirrizulta li, matul is-smigh tal-kawza, il-kumpannija
mharrka hallset sitt elef lira Maltin (Lm 6,000) akkont, u
ghalhekk  mill-ammont shih u [-imghaxijiet li lahqu
ngemghu sa Ottubru tal-2004, jifdal bilan¢ ta’ elfejn tmien
mija u ghoxrin lira Maltin (Lm 2820);

llli -kumpannija mharrka ghandha thallas din is-somma;

Ghal dawn ir-ragunijiet, il-Qorti geghda tiddeciedi billi, fil-
kontumacja tal-kumpannija mharrka:

Tilga’ I-ewwel talba attri¢i u tikkundanna lill-kumpannija
mharrka thallas lill-attur nomine s-somma ta’ elfejn tmien
mija u ghoxrin lira Maltin (Lm 2820), rapprezentanti I-
bilan¢ ta’ prezz ta’ merkanzija mibjugha u kunsinnata lill-
istess kumpannija mharrka, flimkien mal-imghaxijiet legali
fuq l-imsemmija somma b’effett mill-1 ta’ Novembru, 2004,
sal-jum tal-hlas effettiv; u

Tikkundanna lill-kumpannija mharrka thallas ukoll |-

ispejjez kollha tal-kawza.

Moqrija

< Sentenza Finali >

® Dok “A2”, fpag. 28 tal-process

Pagna 4 minn 4
Qrati tal-Gustizzja



